
ЦІ МАЮЦЬ ЗНАЧЭННЕ ВЫБАРЫ

Ў РАСІІ ДЛЯ БЕЛАРУСІ?

ДЫЯЛОГ ОПТАМ
І ЎРАЗДРОБ

 ВАШЫ АДКАЗЫ – У НАСТУПНЫМ НУМАРЫ

ПАЛІТЫЧНЫМ АМНІСТЫІ НЯМА
ДАШКЕВІЧ, КАЗУЛІН І КЛІМАЎ ЗАСТАЮЦЦА ЗА КРАТАМІ

АРТЫКУЛ ВАЛЕРЫЯ ФІЛІНА НА СТАР. 5

У мінулую сераду ў Беларусі
ўступіў у сілу закон аб
амністыі. Мяркуецца, што
на волю выйдуць тры з
паловай тысячы асуджа-
ных. Аднак палітычных
зняволеных сярод іх не
будзе. Застануцца ў
турмах маладафронтаў-
цы Зміцер Дашкевіч і Артур
Фінкевіч, якіх пасадзілі
першага за ўдзел у незарэгі-
страванай арганізацыі
“Малады Фронт”, якую
ўлады каторы раз адмаў-
ляюцца рэгістраваць, а
другога – за палітычныя
графіці. Застанецца ў
Мазырскай калоніі Андрэй
Клімаў, асуджаны за свой
артыкул у інтэрнэце.
Застанецца ў зняволенні і
экс-кандыдат у прэзідэн-
ты Беларусі прафесар
Аляксандр Казулін, які
атрымаў прысуд – пяць з
паловай гадоў турмы.

Доўгі  час  ад  Казуліна  не
было ніякіх навін. А ў міну
лыя выходныя яму дазволілі
доўгатэрміновае спатканне з
сям’ёй. Як заўважыла перад
спатканнем жонка Казуліна
Ірына, “разам сабрацца і па
гаварыць  —  гэта  было  так
даўно, што я ўжо і забылася,
як  гэта  бывае.  Таму  вельмі
чакаю гэтай сустрэчы і спад

зяюся, што яна пройдзе ў нас
вельмі добра”.

Год  таму  Аляксандр  Ка
зулін 53 дні трымаў галадоў
ку,  якая  закончылася  тым,
што  ў  Савеце  Бяспекі  ААН
была ўзнята праблема правоў
чалавека ў Беларусі. Пасля
палітык доўга хварэў і дагэ
туль трымаецца дыетычнага
харчавання.

Пад новы закон аб амні
стыі Казулін не падпадае і не
мае  шанцаў  на  выхад  на
волю сёлета ці ў пачатку на
ступнага году. 25 лістапада
палітыку споўнілася 52 гады.

На  спатканне  ў  калонію
№3 “Віцьба” пад Віцебскам да
Казуліна прыехалі яго жонка,
дочкі Вольга і Юлія і шасціга
довы  ўнук  Уладзіслаў.  Яны
распавялі, што Казулін зай
мае ў калоніі пасаду капцёр
шчыка – працуе ў пакоі, дзе
захоўваюцца асабістыя рэчы
зняволеных. У сябе ў капцёр
цы палітык самастойна гатуе
сабе ежу. Карэспандэнцыя на
адрас  Казуліна  старанна
фільтруецца  і да яго даход
зяць далёка не ўсе лісты.

Дочкі палітыка паведамілі
БелаПАН, што пасля працяг
лай  галадоўкі  яго  здароўе
заўважна падбітае, на спат
канні  ён  выглядаў  стомле
ным, часта лягаў, каб адпа
чыць. Але пры гэтым Казулін
поўны  рашучасці  працяг
ваць палітычную барацьбу.

Аглядальнік

Унук Аляксандра Казуліна Ўладзіслаў і дочкі Юлія і Вольга каля
брамы калоніі, дзе сядзіць іх бацька і дзед. 27 лістапада 2007
году. Фота www.naviny.by

Аляксандр Казулін

ДЗЕЛЯ ЧАГО Ў БЕЛАРУСІ СТВОРАНА “БЕЛАЯ РУСЬ”?
ЗМІЦЕР БАНДАРЭНКА, ПРАВААБАРОНЦА:

“ПАКУЛЬ ДАКЛАДНАГА
ПЛАНУ НЯМА”
Перамены ў грамадстве непазбежныя. І гэта адчувае нават
сам Лукашэнка. Безумоўна, гэта абумоўлена эканамічнымі
праблемамі. Складаецца рэвалюцыйная сітуацыя, калі вярхі
не могуць кіраваць пастарому. Таму йдзе пошук нейкіх ва
рыянтаў. У адрозненне ад РФ, дзе “Единая Россия” – правера
ны шлях, тут  ідзе пошук. Але Лукашэнка баіцца ствараць
партыю ўлады. Таму нешта робіцца, але ніхто не можа зразу
мець, з якой мэтай. Лукашэнка прызвычаіўся кіраваць самас
тойна, а тут трэба рабіць нейкі перадзел улады, перадачу фун
кцый, а гэтага вельмі не хочацца. Пад ціскам абставінаў ён
вымушаны ісці на нейкія змены. Але дакладнага плану пакуль
няма.

ВЕРАНІКА, ХАТНЯЯ ГАСПАДЫНЯ:

“ЛУКАШЭНКА БАІЦЦА”
Лукашэнка, відавочна, баіцца. Баіцца будучага эканамічнага
крызісу, які толькі пачынаецца. Баіцца свайго атачэння. Баі
цца свайго народу. Таму хочацца яшчэ адной арганізацыі,
якая прысягнула б на вернасць. А з другога боку, падзяліла б
з ім адказнасць за ўсё, што было наварочана ім раней і што
будзе ў будучыні.

АЛЕГ ТРУСАЎ,
СТАРШЫНЯ ТАВАРЫСТВА БЕЛАРУСКАЙ МОВЫ:

“НЯЎПЭЎНЕНАСЦЬ ЎЛАДЫ”
Я думаю, што гэта сведчыць аб няўпэўненасці ўлады ў заў

трашнім дні. Таму яна і ствараецца, як нейкі запасны варыянт,
на тыя абставіны, якія пакуль што цяжка прадугледзець. “Бе
лую Русь” зарэгіструюць тэрмінова, і яна будзе ляжаць у ка
лодзе, як джокер. Калі, дапусцім, стане вельмі кепска, яны аб’
явяць, што мажарытарная сістэма мяняцца на шматпартый
ную. І партыя гатовая ёсць. Гэта прыкмета таго, што ўлады
рыхтуюцца да патаплення карабля. І рыхтуюць шлюпку. Лідэр
дзяржавы дазволіў ім гэтую шлюпку стварыць, але не вельмі
ўхваляе.  Ім нават забаранілі партыяй называцца. Вельмі ня
пэўная сітуацыя. Заўважце, што туды пайшлі многія другарад
ныя асобы. Першых асобаў там не бачна, кшталту Шэймана ці
Сідорскага. Гэта запасны аэрадром. Гэта мне нагадвае ства
рэнне партыі Жырыноўскага напрыканцы існавання Савец
кага Саюзу. Самае смешнае, што ў “Белую Русь” толькі адна
го рабочага запісалі. І той, мабыць, чыйсьці сваяк. Калгасніка
ніводнага няма. Гэта вельмі смешнае стварэнне.

ВАЛЯНЦІН, ПРАДПРЫМАЛЬНІК:

“ХОЧАЦЦА НЕПАДРОБНАЙ ЛЮБОВІ”
Ім рухае зайздрасць да Пуціна. Хочацца такіх жа мітынгаў

у падтрымку сябе, любімага. Такой жа непадробнай любові
хочацца. Але ж любоў не купіш. Пуцін – нацыяналіст. А Лука
шэнка ўвесь час казыраў сацыяльнымі дабротамі. А зараз яму
нават ужо і купіць тую любоў няма за што. І з кожным днём
будзе толькі горш. Таму нас гвалтам будуць вучыць любіць
яго. І гэта будзе вельмі цікавае кіно.

АНАТОЛЬ ЛЯЎКОВІЧ, ПАЛІТЫК:

“НА ВЕРТЫКАЛІ АДНАМУ МУЛКА”
Гэта яшчэ не факт, што кіраўнік дзяржавы даў поўную ад

машку, што “Белая Русь” будзе партыяй. Але нейкі сігнал ідзе

ад яго. Чалавек абапіраецца на адну вертыкаль. А на ёй сяд
зець вельмі мулка. Таму, на ўсялякі выпадак, яму хочацца
стварыць нейкую структуру грамадскую, каб прадэманстра
ваць Захаду, што ідзе развіццё грамадзянскай супольнасці.
Прадэманстраваць сваім палітычным апанентам, што яго пад
трымлівае грамадства. Каб не ОМОН ішоў на дэмакратычныя
грамадскія аб’яднанні, а самі грамадзяне гуртаваліся. Тут
шмат варыянтаў. У любым выпадку, як кажуць, дыму без агню
не бывае… Сітуацыя ў яго няпростая. І трэба аддаць яму на
лежнае – ён у гэтай сітуацыі някепскі гулец.

АЛЯКСАНДР КЛАСКОЎСКІ, ЖУРНАЛІСТ:

“КАБ  ІМІТАВАЦЬ ДЭМАКРАТЫЮ”
Папершае, гэта даволі даўні праект нейкай групы ўладных
паліттэхнолагаў. Яшчэ гады тры таму пачыналі раскручваць
гэты праект, потым яго закансервавалі, зараз новая фаза.  І
мне падаецца, што ў гэтай сітуацыі сам кіраўнік дзяржавы не
з’яўляецца вялікім энтузіястам. Можна згадаць, як ён, высту
паючы нядаўна перад расійскімі журналістамі, крытыкаваў
пуцінскі варыянт праўладнай партыі і казаў, што нам гэтага
не трэба. У Расіі, калі можна так сказаць, карпаратыўны аўта
рытарызм. Пуцін умее весці камандную гульню, а беларускі
афіцыйны  лідэр  да  гэтае  пары  не  быў  заўважаны  ў  такіх
схільнасцях. Таму, я думаю, ён не надта гарыць жаданнем дзя
ліцца ўладай нават з партыяй улады. Разам з тым, ён, як палі
тык вельмі чуйны, адчувае, што ўмовы мяняюцца. І, магчыма,
пад ціскам Захаду давядзецца імітаваць нейкую дэмакратыза
цыю. Таму, з аднаго боку, аформілі вось гэтую арганізацыю.
Разам з тым, відавочна, што на чале паставілі пакуль што тэх
нічную фігуру. Таму што ні прывітання прэзідэнцкага не
было, ні асаблівага звону ў афіцыйных медыях. То бок, праект
закансервавалі на той выпадак, калі ўжо ранейшая сістэма не
будзе працаваць ці, дакладней, ужо нельга будзе так бруталь
на дамагацца патрэбных вынікаў падчас чарговай выбарчай
кампаніі. Тады прыйдзе чарга больш тонкай гульні. Магчыма,
гэта будзе адзін з варыянтаў аперацыі “пераемнік”. Вось тады,
можа быць, “Белая Русь” і  спатрэбіцца, ужо як партыя ўлады.

ВАЛЯНЦІН АКУДОВІЧ, ФІЛОСАФ:

“СІЛАЎ У ЛУКАШЭНКІ ЎСЁ МЕНЕЙ”
Найперш, у факце стварэння партыі ўлады я бачу, што сілаў у
Аляксандра Лукашэнкі ўсё меней. Калі раней ён паўсюль
хацеў прысутнічаць адзін, дык зараз, напэўна, прыходзіць ра
зуменне, што сілы трэба эканоміць. На гэтае рашэнне, пэўна,
паўплывала эфектыўнасць “Единой России”. Відавочна, што ў
гэтага кроку ёсць шмат функцый і задач. Перадусім, стварыў
шы партыю ўлады, значна прасцей і эфектыўней кантраля
ваць парламент. Можна будзе перайсці да партыйных спісаў,
пусціць у парламент, акрамя партыі ўлады, “лібералаў” Гайду
кевіча  і “правільных” камуністаў,  і не мець з парламентам
ніякіх турботаў. Бо пакуль туды выбіраюць кожнага паасобку,
ніколі не ведаеш, з каго раптам выскачыць Парфяновіч ці
Скрабец. Другі момант. У звязку з тым, што робяцца рухі ў
бок Еўропы,  партыя ўлады магла б узяць на сябе функцыю
дыялогу з іншымі палітычнымі сіламі. Радзькоў, не паспела
яшчэ партыя аформіцца, аб’явіў, што ён гатовы сустрэцца з
лідэрамі апазіцыйных партый. Акрамя таго, палітычнымі срод
камі можна будзе кантраляваць палітычную сітуацыю па ўсёй
краіне. Не праз Адміністрацыю прэзідэнта і розныя адмініст
ратыўныя органы, а праз партыю ўлады, куды ўступяць усе
чыноўнікі ўсіх інстытуцый.  Лукашэнка будзе выкарыстоўваць
гэту партыю для канкрэтных патрэбаў, але не дасць магчы
масці стаць моцнай палітычнай сілай, як гэта атрымалася ў
Расіі. Таму будзе трымаць яе ў чорным целе.

Суседзі

Выстава  з  такой  назвай
адчынілася  ў  панядзелак  у
Нацыянальным музеі гісто
рыі і культуры Беларусі. Да
кументы і фатаграфіі з архі
ваў  савецкіх  органаў  дзяр
жаўнай бяспекі сведчаць пра
Галадамор ва Ўкраіне 1932
1933  гадоў.  Тады  ў  выніку
сталінскае палітыкі “сплош
ной коллективизации” загі
нулі мільёны людзей.

Сёлета 1га лістапада Гене
ральная  канферэнцыя
ЮНЕСКО, у якую ўваходзяць
193 дзяржавы свету, ухваліла
рэзалюцыю  “Аб  увекавеч
ванні памяці ахвяраў Галада
мору”, падтрымаўшы ініцыя
тыву Ўкраіны аб арганізацыі
мемарыяльных мерапрыем
стваў да 75й гадавіны гэтай
трагедыі.

Кіраўніцтва Расіі паслядоў
на  адмаўляецца  называць
падзеі 193233 г. Галадамо
рам, прызнаючы толькі факт
голаду. Гэтаксама расійская
пракуратура  дагэтуль  не
прызнае даказанымі масавыя
расстрэлы польскіх афіцэраў
у  Катыні  ў  1940м  годзе,

іншыя  злачынствы  карных
сталінскіх органаў.

Выстава  на  тэму  Галада
мору ў Нацынальным музеі
ўяўляецца фактам выключ
най  важнасці.  Разам  з  тым,
вельмі хацелася б пабачыць
падобную выставу, прысвеча
ную айчынным падзеям 20х
– 30х гадоў, калі “раскулач
валася” лепшая частка бела
рускага сялянства, татальна
знішчалася беларуская інтэл
ігенцыя  –  настаўнікі,  наву
коўцы, пісьменнікі, калі ў Ку
рапатах  без  разбору  рас
стрэльвалі тысячы людзей.

Камітэт дзяржбяспекі РБ
хоць і заўяляе, што працягва
ецца праца па рэабілітацыі
ахвяраў сталінскіх рэпрэсіяў,
вынікаў гэтай працы мы не
бачым. А міністэрства культу
ры (!) нядаўна адмовілася на
ват прызнаць народны мема
рыял у Курапатах помнікам
гісторыі.

Колькі  яшчэ  павінна
прайсці часу, пакуль і ў Бела
русі памяць будзе рассакрэ
чаная?

А.У.

“РАССАКРЭЧАНАЯ ПАМЯЦЬ”

Алесь Міхалевіч (злева), Вінцук Вячорка (у цэнтры) і Віктар
Івашкевіч (справа) падчас дэбатаў паміж кандыдатамі на паса-
ду старшыні Партыі БНФ. У дэбатах, якія праходзілі ў сядзібе
БНФ, удзельнічалі мінскія актывісты партыі. Мінск, 23 лістапа-
да 2007 году.

85ю  гадавіну  Слуцкага
збройнага чыну 24 лістапада
ўшанавалі ўдзельнікі паездкі
па мясцінах, дзе адбывалася
паўстанне. Гэта быў узброе
ны  супраціў  прыхільнікаў
БНР прамаскоўскай камуні
стычнай уладзе ў Беларусі,
які скончыўся паразай і рэп
рэсіямі супраць паўстанцаў.

Паездку арганізавалі “Бе
ларускае добраахвотнае та
варыства  аховы  помнікаў
гісторыі і культуры”, партыя
БНФ  і  грамадскі аргкамітэт
па ўвекавечанні памяці ахвя
раў сталінскіх рэпрэсій.

У падарожжы, якое праля
гала па маршруце: вёскі Гро
зава  і Семежава (Капыльскі
раён) — Чырвоная Слабада
(Салігорскі раён) — Слуцк —
Старыя Дарогі, прынялі ўдзел
каля  ста  чалавек.  У  Старых
Дарогах на адкрыццё памят
нага знака героям Слуцкага

збройнага чыну  (скульптар
Міхаіл Інькоў) да іх далучыл
іся жыхары Слуцка і Салігор
ска.

Урачыстае мерапрыемства
адбылося ў прыватным музеі
Анатоля Белага. На ім такса
ма  прысутнічала  аташэ  па
сольства Чэхіі ў Беларусі Яна
Паўлава.

У экспазіцыі Старадарожс
кага  музея  прадстаўлены
каля 90 партрэтаў паўстан
цаў,  створаных  мастакамі
Анатолем Крывенкам і Але
сем Цыркуновым.

У  Слуцку  прайшла  яшчэ
адна акцыя, якую арганіза
валі актывісты незарэгістра
ванай  арганізацыі  «Правы
альянс». Каля будынка музея
яны  зрабілі  салют,  а  пасля
прайшлі пад сцягамі па вулі
цах горада.

Паводле gazetaby.com

ГАДАВІНА СЛУЦКАГА ПАЎСТАННЯ

НЕ СТРАЛЯЙЦЕ Ў ПІЯНІСТА
КУЛЬТУРА НЕ МОЖА АДСЕДЖВАЦЦА Ў АПАЗІЦЫІ

Акрамя таго – хадзілі ж ра
ней  на  сустрэчы  да  Лука
шэнкі  і рэдактары незалеж
ных выданняў, і журналісты, і
пісьменнікі (не толькі з тых,
што цяпер у Саюзе ў Чаргін
ца). Але нічога падобнага да
цяперашняй рэакцыі ў гра
мадстве не было.

Мабыць, справа не ў музы
ках, а ў іх аўдыторыі? Якая ў
сваёй  бальшыні  залічыла
сваіх куміраў у рэвалюцыя
неры.

Яны называюць рокмузы
каў контркультурай, парты
занамі духа, ледзь не Гаўро
шамі  з  барыкад,  каб  тут  жа
звінаваціць  іх у здрадзе гэ
тым  барыкадам.  Але  ці  не
яны  самі  ў  сваім  уяўленні
загналі музыкаў ва ўласныя
катакомбы, дзе самі даўно і
паспяхова “акукліліся”, а ця
пер, калі музыкі падаліся  ім
не тымі, за каго  іх прымалі,
давай кідацца камянямі?

Па сутнасці з павелічаль
ным шклом вы не знойдзеце
контркультуры ані ў “Крам
бамбулі”,  ані  ў  “Народным
альбоме”, ані ў блюзах “Кра
мы”,  ані  ў  “Палаца”.  Гэта,
перш за ўсё, шоў. Пасланне,
разлічанае на ўвесь народ,
песні – на тое, каб  іх гралі  і
спявалі на вяселлях. У любых
умовах. Літаратар ці філосаф
яшчэ можа пісаць пэўны час
“у  стол”,  мастак  пэўны  час
можа  абыходзіцца  без  афі
цыйных выставаў, прадаючы
карціны прыватным чынам,
як гэта нярэдка здаралася за
савецкім часам. Але што зага
даеце рабіць музыкам, якія
спяваюць  на  сваёй  роднай
мове? Запісваць альбомы на
будучыню?  Але  ж  іх  твор
часць  патрэбная  менавіта
сёння, каб на ёй выгадавала
ся новае пакаленне.

Бо ад таго, якім яно выга
дуецца, залежыць  і тое,   як
заўтра  ў  Беларусі  будуць
жыць усе. Забароны канцэр
таў, “чорныя спісы”, перашко
ды на радыё  і ТБ страшныя
не  самі  па  сабе,  а  менавіта
тым,  што  без  гэтай  музыкі

новае пакаленне па ўсёй Бе
ларусі  расце  кволым  і  пус
тым, меркантыльным і запа
лоханым.  Тым,  каму  сёння
ўтульна ў акопах, між іншым,
якраз  выгадна,  каб  фон  іх
акопнага камфорту захаваў
ся і заўтра. Але музыкам, для
якіх няма бар’еру ані з публі
кай, ані з тым самым чына
венствам,  навешанае  на  іх
дабрадзеямі таўро пракажо
ных надта ж балюча цісне  і
на горла і на душу.

І ўлада, і апазіцыя дазваля
юць  сабе  быць  крывадуш
нымі.

У  музыкаў,  якіх  любіць
публіка,  права  на  хлусню
няма.  І сёння іх грамадзянс
кая пазіцыя падказвае ім, што
гэта яны, а не ўлада і не апа
зіцыя, могуць  і павінны вы
цягваць  уласную  нацыю  з
таго застою, у якім яна апы
нулася. А для гэтага трэба “з
цэлым  народам  гутарку
весці”.

Калі вы ўважліва праанал
ізуеце творчасць, да прыкла
ду, Лявона Вольскага, вы заў
важыце, што яна і складаецца
з такіх зваротаў, зразумелых

і прымальных для беларусаў,
незалежна  ад  іх  праўлад
насці або апазіцыйнасці. Ус
помніце  хаця  б  песню  пра
Мінск і Менск, якая зрабілася
папулярнай  сярод  самых
розных людзей.

Апазіцыя ж хапае музыкаў
за курткі, падцягвае да сябе, а
яны вырываюцца, бо апазі
цыя і грамадзянская пазіцыя
ў нас даўно не тое самае.

Беларусь стаіць перад пат
рэбай трансфармацыі старых
структур і старых уяўленняў.
Ёй патрэбнае адзінства, каб
выйсці з застою. Праціўнікі
гэтай думкі ёсць і ва ўладзе, і
ў апазіцыі. Але яны ўсё больш
аддаляюцца ад народа і адчу
ваюць,  што  народ  гэта  ба
чыць.

Культура не можа адседж
вацца ў апазіцыі. Не можа ў
сваёй краіне сядзець у апазі
цыі  родная  мова  і  нацыя
нальная  ідэя.  Бо  гэта  ўсё
чыннікі аб’яднання нацыі, без
чаго нацыя рызыкуе не пера
адолець тых знешніх  і ўнут
раных рыфаў, якія непазбеж
на сустракаюцца на яе шляху.

Можна, вядома, звесці ўсе

свае прынцыпы і жаданні да
памераў  уласнай  кватэры  і
толькі там размаўляць пабе
ларуску,  Мінск  называць
Менскам, сядзець пад нацыя
нальным сцягам з Пагоняй.
Там вельмі лёгка быць “ма
ральным  палітыкам”,  бо
ніводзін твой прынцып нікім
не аспрэчваецца, яго папрос
ту ніхто не бачыць.

Але і мове, і  ідэі, і Менску
цесна ў кватэры, бо іх абсяг –
уся  Беларусь.  У  гэтай  вось
трансфармацыі  кватэры  ў
краіну  і  ёсць  наша  нацыя
нальнае адзінства. Магчыма,
гэта не хуткі працэс. Але, як
заўважыў Аляксандр Кулін
ковіч, “мы зрабілі крок. Спад
зяюся,  што  гэта  крок  не  ў
прорву”.

Урэшце  самае  галоўнае,
што Беларусь – адна.

“Прыдумай  сабе  свой
свет”,  —  спявае  Лявон
Вольскі. Прыдумай і нясі яго
святло іншым, а не зашывай
ся ў ім сам, задаволены тым,
што ўсяго дасягнуў.

Сымон Музыка

Вядомыя рок-музыкі Аляксандр Кулінковіч, Лявон Вольскі, Піт Паўлаў, Алег Хаменка і Ігар Вараш-
кевіч на прэс-канферэнцыі, прысвечанай іх сустрэчы з прадстаўніком прэзідэнцкай адміністрацыі.
Мінск, 23 лістапада 2007 году.

Заканчэнне. Пачатак на
стар. 8

ДЫЯЛОГ ОПТАМ І ЎРАЗДРОБ
КІРАЎНІЦТВА РБ НЕ ЖАДАЕ КАМПРАМІСУ

На  мінулым  тыдні  зноў
выйшла на першы план тэма
перамоваў, як вонкавых, так
і ўнутраных. У Мінску адбыў
ся  міжнародны  форум,  дзе
гаворка вялася пра неабход
насць дыялогу паміж Рэспуб
лікай Беларусь і Еўразвязам.
А ў прэзідэнцкай адміністра
цыі прайшла сустрэча галоў
нага ідэолага Алега Праляс
коўскага  з  “забароненымі”
музыкамі.

Дамаўляцца ў нашых умо
вах няпроста. Але, у кожным
выпадку, гэта лепш, чым вая
ваць.  Аднак,  каб  не  паўта
раць старых памылак, варта
засвоіць  некаторыя  ўрокі
мінулага.

На  скрыжаванні  стагод
дзяў з вялікай помпай быў за
пушчаны праект пад назвай
“Грамадскапалітычны дыя
лог”. Ягоным аўтарам лічыў
ся ГансГеорг Вік, тагачасны
кіраўнік місіі АБСЕ ў Мінску.

Спадар Вік быў ці не пер
шым з “заходнікаў”, хто пасля
канстытуцыйнага пераваро
ту  1996  году  паспрабаваў
адыграць ролю пасярэдніка
паміж Аляксандрам Лукашэн
кам і апазіцыяй. Дзеля гэтага
кіраўнік  місіі  АБСЕ  пайшоў
на  пэўныя  хітрыкі.  Некато
рыя ягоныя заявы фактычна
супярэчылі жорсткай пазіцыі,
якую займаў Захад адносна
афіцыйнага Мінска. Такім чы
нам,  Вік  спрабаваў  стаць
“сваім” для беларускіх уладаў.

У  пэўнай  ступені  гэты
прыём спрацаваў. Кіраўніцт
ва Беларусі вырашыла, што
знайшло  сабе  ўплывовага
хаўрусніка,  і што наогул За
хад падае сігнал пра гатоў
насць нармалізаваць дачы
ненні. Таму з ласкі Лукашэнкі
“грамадскапалітычны дыя
лог” быў запушчаны.

Але як толькі высветлілася,
што гэта не дзеля выгляду, а
трэба ісці на нейкія саступкі
апазіцыі насамрэч, раз’юша
ны кіраўнік Беларусі спыніў
спектакль. “Грамадскапалі
тычны  дыялог”  скончыўся
правалам, а Лукашэнка яшчэ
доўга вінаваціў Віка ў падма
не.

Усе іншыя спробы навесці
масты  з  цяперашнім  рэжы
мам РБ таксама поспеху не
мелі. Тут варта прыгадаць  і
шматлікія  візіты  нямецкай
дэпутаткі  Уты  Цапф,  якая
вельмі намагалася пасябра
ваць з афіцыйным Мінскам.
Але самы яскравы вынік усіх
гэтых захадаў – выдаленне
спадарыні Цапф з выбарчага
ўчастку падчас галасавання,
не зважаючы на пасведчанне
міжнароднага назіральніка.

Апошнім часам сітуацыя
крыху змянілася. Нафтагаза
вы  канфлікт  з  Расіяй  пры
мусіў  Мінск  шукаць  шляхі,
каб трохі палепшыць дачы
ненні з Захадам. Праблема ў
тым, што кіраўніцтва РБ, як і
раней,  не  жадае  разумець

сутнасці кампрамісу: каб да
сягнуць яго, кожны з бакоў
мусіць зрабіць некалькі кро
каў насустрач.

Гэта яшчэ раз засведчыла
сітуацыя з прапановамі Еў
развяза.  Нагадаю,  што  год
таму ЕЗ звярнуўся да Бела
русі,  паабяцаўшы  нашай
краіне  істотную  міжнарод
ную дапамогу пры ўмове дэ
макратызацыі краіны. Рэак
цыя афіцыйнага Мінска была
прадказальнай. Спачатку чы
ноўнікі не самага высокага
рангу заявілі, што гэта чар
говая спроба дыктату з боку
Эўразвяза.  А  літаральна
днямі сам Аляксандр Лука
шэнка ў  інтэрв’ю  іспанскай
газеце “Эль Паіс” назваў умо
вы ЕЗ “непрымальнымі”.

Паводле  кіраўніка  Бела
русі, Еўропа ўжо  і хацела б
нармалізаваць дачыненні з
нашай  краінай,  але  баіцца
згубіць твар. Але гэты страх,
хутчэй, характэрны для са
мога  Лукашэнкі.  Бо  нават
ідучы на некаторыя саступкі ,
ён  не  гатовы  гэта  публічна
прызнаць. Прыкладам, цягам
году  крыху  палепшылася
сітуацыя з палітзняволенымі
(у прыватнасці, датэрмінова
былі  выпушчаныя  на  волю
Павел Севярынец і Мікалай
Статкевіч, шэраг новых палі
тычных працэсаў скончыліся
адносна мяккімі прысудамі).
Але ўсё гэта рабілася, нібыта,
незалежна ад патрабаванняў

ЕЗ. Хаця абсалютна відавоч
на, што, каб не Захад, улады
РБ ніякай палёгкі сваім апа
нентам не зрабілі б.

Сціплыя вынікі “дыялогу”
сведчаць пра тое, што палі
тычная свядомасць кіраўніц
тва РБ застаецца на раней
шым узроўні, і ніякай добрай
волі да дэмакратызацыі яно
не мае. Таму любыя ілюзіі на
гэты конт выглядаюць небяс
печнымі.

З гэтага пункту гледжання
размова вядомых рокмузы
каў з кіраўніком ідэалагічна
га ўпраўлення прэзідэнцкай
адміністрацыі  Алегам  Пра
ляскоўскім  –  з  палітычнага
гледзішча крок вельмі спрэч
ны. Гэта, так бы мовіць, спро
ба дыялогу ўраздроб – дзеля
вырашэння праблемы “чор
нага спісу” выканаўцаў, якім
няма  доступу  ў  дзяржаўны
радыё  і тэлеэфір.   Ці будзе
нейкая карысць з  іхнага па
ходу ў прэзідэнцкую адміні
страцыю, пакуль невядома.

Сапраўдны  дыялог  у  на
шых умовах магчымы толькі,
калі партнёры маюць прык
ладна  аднолькавую  вагу.
Таму наўрад ці рокеры здо
леюць  дасягнуць  таго,  што
не атрымалася цягам 10 год
у Еўразвяза. Свабода альбо
будзе для ўсіх адна, альбо яе
проста не будзе.

Валеры Філін

Уручэнне галоўнага прыза фестываля «Лістапад» паслу Гер-
маніі ў Беларусі Гебхарду Вайсу падчас цырымоніі закрыцця,
Мінск, 24 лістапада. Гран-пры (прыз глядацкіх сімпатыяў) завая-
ваў фільм нямецкага рэжысёра Фларыяна фон Донэрсмарка
«Жыццё іншых». Герой  гэтага фільма — агент спецслужбы ў са-
цыялістычнай ГДР, «штазі», кідае выклік сістэме, дзе пануе
страх і дыктатура. Атрымаўся таксама свайго роду дыялог —
толькі не паміж палітыкамі і чыноўнікамі ЕЗ і РБ, а паміж куль-
турамі і эпохамі.

ТРЭЦЯЯ СУСВЕТНАЯ ВАЙНА Саюздрук

АЛЬБО ЯШЧЭ РАЗ ПРА “МАРАЛЬНЫ КОДЭКС БУДАЎНІКОЎ КАМУНІЗМУ”

Як робяцца хваліПРА ВЯДЗЬМАРКУ І  КАВАЛЁЎ
АЛЬБО НАВОШТА НАМ “БУЙНОЕ РАГАТАЕ БЫДЛА”?

Памятаеце, нядаўна ў на
шай газеце мы друкавалі ло
зунг  “Дайце  нам  дэбатаў”.
Меліся на ўвазе дэбаты паміж
прэтэндэнтамі  на  пасаду
старшыні  Беларускага  на
роднага  фронту.  Дык  во  –
далі!  На  Радыё  Свабода  ў
ранішніх праграмах былі на
ладжаныя  спрэчкі  паміж
Вінцуком  Вячоркам,  Вікта
рам Івашкевічам ды Алесем
Міхалевічам.  Усё,  як  нале
жыць – просты эфір, пытанні
ад вядучага, пытанні спабор
нікаў  адзін  аднаму,  магчы
масць адказаць на пытанні.
Гэта было новае слова на на
шым радыё. Варта было пас
лухаць. Палітыкі, аналітыкі,
безумоўна,  ацэняць  гэтыя
спрэчкі пасвойму. Найперш

ацэньваць будуць змест тых
прамоваў. Я ж, як просты слу
хач, звярну ўвагу на адну дэ
таль – на тое, як гучалі гала
сы кандыдатаў. Палітык паві
нен умець спадабацца.  І тут
важна не толькі тое, што ка
заць, але і як. Дык вось, най
лепш чуўся голас маладзей
шага, Міхалевіча. Выразны,
бадзёры, я б сказаў, лёгкі, а
яшчэ калі такія салодкія абя
цанкі  –  праз  два  гады
прыйсці  да  ўлады...  З  такім
голасам  можна  на  радыё
працаваць.  Голас  Вячоркі,
калі слухаю праз радыё, я не
пазнаю. Кудысь прападае гу
мар, які ёсць, ведаю асабіста,
калі ён гаворыць без мікра
фона. Вінцук стараецца на
даць важнасці, правільнасці

сваім  словам,  а  выходзіць
заблытана, заклапочана і не
адразу ўцямна. Цяжэй за ўсіх
было ўспрымаць голас Іваш
кевіча. Не хачу пакрыўдзіць,
але голас такі быў, як радыё
праз  глушылку.  Звычайна
Віктар  кампенсуе  недахоп
голасу зместам сваіх фраз –
простым, ясным, з жартамі, з
афарызмамі. Але тут з рані
цы, відаць, быў не надта ў гу
моры.

У адной казцы вядзьмар
ка,  каб  голас  стаў  салодкі,
тры разы бегала да кавалёў,
каб  тыя  выкавалі  тонка  яе
язык. У казцы гэта ўдалося. І
ў жыцці ёсць такія прафесіі –
артысты,  журналісты,  палі
тыкі,  якім  трэба,  ой,  трэба
тых казачных кавалёў.

На  мінулым  тыдні  на
Радыё Рацыя ў праграме пра
бізнес і фінансы гаварылі пра
кошты на ялавічыну. Нашых
простых  каровак  назвалі  –
“буйное рагатае быдла”. За
што? Навошта? Каб жа ў нас
разам  з  каровамі  трымалі
якіх аленяў і насарогаў, дык
тады,  можа  быць,  і  мела  б
сэнс такое абагульненне. А
так жа ў нас людзі трымаюць
каровы,  гадуюць  скаціну,
свойскую  жывёлу.  Потым
гэта называецца мясам, ялав
ічынай. А бюракратычны вы
раз “крупный рогатый скот”
у  нашай  мове  зусім  непат
рэбны.

Сяржук Вітушка

Якія галоўныя рысы сучас
нага беларуса? Што адрозні
вае беларуса ад прадстаўні
коў іншых нацыяў? На гэтыя
пытанні  на  старонках  “7
дней”  адказвае  дырэктар
Інстытута сацыялогіі Нацыя
нальнай акадэміі навук Бе
ларусі,  прафесар  Георгій
Явелькін:

“По большому счету, бело-
русы — государственники.
«Ориентированы» на власть,
единое руководство. Это, ко-
нечно, не значит, что у нас
нет инициативных людей.
Просто традиционно склон-
ность к стабильному укладу
предполагает и стабиль-
ность власти, и уверенность
в этой стабильности на перс-
пективу. Тогда люди чувству-
ют себя комфортно. К слову,
почти 78% опрошенных ценят
в своем государстве прежде
всего миролюбие, немногим
меньше — его культуру, при
этом государство понимает-
ся в широком смысле — как
страна.

Творческое, инновационное
мышление получает разви-
тие, особенно среди молоде-
жи, но базовыми ценностями
остаются семья, земля, здо-
ровье, спокойствие. Говорят
о ренессансе церкви, возвра-

щении к ценностям правосла-
вия и католицизма. Дело в
том, что основные постула-
ты церкви соответствуют
жизненным позициям белору-
сов. Там есть к чему «прыхі-
нуцца». Когда развалился
СССР, рухнули ценности, зак-
репленные в Программе КПСС,
«Моральном кодексе строи-
теля коммунизма». А у челове-
ка должна быть опора, внут-
ренний стержень. Свято мес-
то пусто не бывает. Люди по-
няли, что церковные ценнос-
ти — незыблемы, и это их ус-
покоило”.

Як шмат ведае пра белару
саў спадар Явелькін. Як, ат
рымліваецца, мала трэба нам
для шчасця. Абы толькі быць
арыентаванымі  на  ўладу.
Асабліва ўражваюць пазнанні
аўтара ў тэалогіі. Я, наіўны,
думаў, што задача царквы –
ратаванне чалавечай душы.
Аказваецца, не. Гэта тое, да
чаго можна “прыхінуцца”.

А “Советская Белоруссия”
ў рэдакцыйным артыкуле без
подпісу на першай паласе ка
ментуе  артыкул  Максіма
Жбанкова з нагоды сустрэчы
галоўнага  ідэолага Праляс
коўскага з  рокмузыкамі.

“Люди, которые являются
большей политической силой,

чем все лидеры оппозиции вме-
сте взятые, — здесь мы со-
гласимся с Максимом Жбанко-
вым — решились на актуаль-
ный и горячо ожидаемый «диа-
лог». К их удивлению, это ока-
залось совсем несложным де-
лом, поскольку Администра-
ция Президента, похоже,
только и ждала инициативы
от «представителей граж-
данского общества».

То, о чем так долго в журав-
линой тональности грезили
политики, свершилось. Конст-
руктивный диалог из бесплот-
ных деклараций оппозицион-
ных вождей стал осязаемой ре-
альностью”.

Я  зусім  не  схільны  асуд
жаць нашых рокераў за той
візіт. Калі цябе ласкава запра
шаюць на размову, чаму б  і
не пагаварыць. Але пра якія
такія  здзяйсненні  піша  ша
ноўны ананім? Можа, варта
пачакаць канцэртаў “НРМ” у
вялікай  зале  Палаца  Рэс
публікі? Ці з’яўлення відэакл
іпаў “Крамы” на БТ? Ці гаст
роляў  “Нейра  Дзюбеля”  па
Беларусі? Ці нам трэба адра
зу плакаць ад шчасця ад са
мога факту “высочайшей” аў
дыенцыі?

Многія аналітыкі і паліто
лагі ламаюць галовы над пы

таннем “Дзеля чаго ствары
лася “Белая Русь”? (Гл. стар. 2
у сённяшнім нумары нашай
газеты). Вычарпальны адказ
дае на старонках “СБ” адзін з
“беларусцаў”, рэжысёр і дэпу
тат Генадзь Давыдзька.

“На политической арене на-
шего государства появилась
сила, которая будет все де-
лать для того, чтобы трез-
вость, разум, рассудок и пос-
ледовательность той поли-
тики, которая проводится
руководством страны, имели
продолжение. Это очень важ-
но сегодня, когда идет тре-
тья мировая война. Все пред-
ставляли, что она будет с
пушками, может, атомным
оружием... Нет. Это идеологи-
ческая война, в которой, по
большому счету, сталкива-
ются силы добра и зла.

Проста  і ясна. Як дзень  і
ноч. Вось дабро, якое ўвасаб
ляе Давыдзька. А вось зло на
чале з Барадуліным і Арло
вым, Марачкіным і Сітніцам,
Вольскім і Камоцкай. Успамі
наецца рэпліка аднаго рас
ійскага чыноўніка сярэдзіны
ХІХ стагоддзя на адрас Мура
ўёвавешальніка.  “Калі  ён,
Мураўёў,  патрапіць  у  рай,
тады я аддам перавагу пеклу”.

Алесь Канюціч

Невядомая
Беларусь

ПРЫВЫЧКА БЫЦЬ
ПАВЕШАНЫМ

Стрэмкі

БЯДА МАСТАКУ, ЯКІ СУМНЯВАЕЦЦА Ў СВАІМ ТАЛЕНЦЕ

Фотафакт

30 лістапада  1993  году
ўрочышчу Курапаты быў на
дадзены  статус  гісторыка
культурнай каштоўнасці пер
шай катэгорыі.

1 снежня 1856 году адк
рыўся Віленскі музей стара
жытнасцяў, заснаваны бела
рускім археолагам і гісторы
кам  Яўстахам  Тышкевічам.
Апроч  ягонага  брата  Кан
станціна, свае калекцыі нова
му музею перадалі Ўладзіслаў
Сыракомля, Адам Кіркор, Тэ
адор Нарбут, Францішак Ба
гушэвіч. Напрыканцы 19 ст. у
фондах  музея  налічвалася
больш за 12 тысяч экспана
таў.

2 снежня 1886 году ў вёс
цы Капланцы былога Ігумен
скага  павету  нарадзіўся
Мікола Равенскі. Музычная
спадчына гэтага беларускага
кампазітара магла б скласці
гонар любому народу. Пры
гэтым  абсалютна  ўсё,  што
створана Равенскім, створа
на пабеларуску. У самой Бе
ларусі спадчына Равенскага
толькі ў наш час стала даступ
най для шырокае публікі. Зга
даем толькі адзін, самы вядо
мы твор Міколы Равенскага –
гімнмалітву «Магутны Божа»
на верш Наталлі Арсенневай.
Апошнія  гады  кампазітар
жыў на эміграцыі, у Бельгіі, у
горадзе Лювене, дзе кіраваў
беларускім студэнцкім хара
вым ансамблем пры тамтэй
шым універсітэце. Памёр Ра
венскі ў 1953 годзе.

3 снежня  1907  году  на
радзіўся беларускі паэт Ры
гор  Крушына.  Ён  прыйшоў
на свет у вёсцы Бязверхавічы
пад Слуцкам. Ягоны першы
зборнік вершаў пад назвай
“Паэзія  чырвонаармейца”
выйшаў у Мінску ў 1931 год
зе. У 1935м Крушына скон
чыў Маскоўскі інстытут кіне
матаграфістаў. У часе вайны
апынуўся  ў  акупаваным
Мінску, адкуль патрапіў у эм
іграцыю, дзе працягваў сваю
творчасць, выпускаючы паэ
тычныя кнігі.

4 снежня 1939 году горад
Беласток быў абвешчаны аб
ласным цэнтрам БССР. Пасля
вайны Беласток разам з цэ
лым рэгіёнам будзе аддадзе
ны Польшчы, але там і сёння
жыве шмат беларусаў.

Прачытаў я неяк у часопі
се падборку вершаў маладых
паэтаў. І – “не глянуліся” яны
мне.  Неяк  усё  дробненька,
абыякенька. А хацелася б, каб
маладая асоба лезла з маты
кай на сонца. Буры і націску.

Патэлефанаваў  знаёмай
аматарцы  паэзіі  і  выказаў
свае абурэнні.  “Ты не маеш
рацыі,  —  пачуў.  –  Пачытай
яшчэ раз і возьмеш свае сло
вы назад”.

Я перачытаў. Мо й праўда
– нешта там як бы ёсць. Да
таго ж аўтары маладыя яшчэ,
нявопытныя. Прабачальна.

Я  перазваніў  і  ўзяў  свае
словы назад.

У  гэтым  жа  нумары  былі
пераклады шведскай паэзіі,
якія  пры  першым  чытанні
здаліся мне слоўнай размаз
нёй.

Я перачытаў і гэта.  І другі
раз мне стала здавацца – не
шта і тут ёсць.

Другі выпадак. Хадзілі мы
неяк з мінскім сябрам маста
ком па віленскіх галерэях. У
адной,  самай  прэстыжнай,
пэўны ягамосць выставіў аг
ромністыя палотны, дзе выя
ва была наквэцана не пэндз
лем, а дымам ад свечкі. (Але
неяк  зафіксавана  –  я  пама
цаў пальцам: не сціраецца.)
Аднак  плямы  і  фігуры  былі
закампанаваны “граматна”.

Сябра мой расчуліўся – во
дзе відаць прафесіянала!

І доўга захапляўся.
Тут трэба сказаць, што і як

малюе ён сам. Ён можа, на
прыклад, намаляваць цэлую
паленніцу дроў, — і кожнае
палена вымалявана да апош
няга сучка, рысачкі ці драпі
ны.  І становіцца ўжо нечым
большым, чым тое, рэальнае
палена.  Намаляванае,  яно
ўжо, здаецца, мае душу, а мо
й сэрца.

Гэты мастак амаль ніколі
не чуе водгукаў на свае тво
ры.  Бо  ў  гледача  адразу  ж
шырока разяўляюцца і рот, і
вочы,  і вырываецца –  “Аа
ах!”.

І вось нават такі чалавек,
які ведае цану таленту і пра
цы,  пачынае  сумнявацца  ў
сваіх вартасцях.

У літоўцаў ёсць прыказка:
сабака прывыкае быць веша
ным. Так і мы – у атачэнні, у
навале  брыдоты  і  халтуры,
якая прэ адусюль, якая захап
іла амаль увесь свет, пачына
ем  зніжаць  свае  крытэрыі.
Вагацца.

Бяда мастаку, які сумнява
ецца ў сваім таленце.

Бяда жанчыне, якая сум
няваецца  ў  сваёй  прыга
жосці.

А прыгажосць была, ёсць і
будзе Богам мастацтва.

Дзе  ёсць  Бог  –  мусіць
быць і д’ябал.

Справа  д’ябла  –  спаку
шаць. Славаю, грантамі, прэ

міямі, выставамі, паездкамі па
ўсім свеце.

Бог  патрабуе  адданасці.
Ахвярнасці. Нягледзячы ні на
што.

Такі  настаў  час  –  Прыга
жосць  стала  Рэзістэнцыяй.
Супрацівам.

І гэта – цудоўна.
Так склалася – такі падару

нак лёсу беларусам – менав
іта  ў  нас  яшчэ  захаваліся
іскрынкі сапраўднага, шчы
рага, але прафесійнага мас
тацтва.

Няўжо  здамося?  Няўжо
згасім сваімі рукамі?

Не. Ніколі. Ні за што.
...  Уяўляецца  мне  часам

такі абразок. Прачынаецца
на досвітку славуты “сучас
ны” творца, — пасля шумна
га вернісажу, ліслівых дыфі
рамбаў, велямудрых прамо
ваў крытыкаў і куратараў. Ён
ужо ўвайшоў ва ўсе энцык
лапедыі, удзельнічаў ва ўсіх
прэстыжных біенале, атры
маў усе магчымыя ўзнагаро
ды і прэміі.

Але цяпер, самнасам з са
бою, разумее – чаго ўсё гэта
варта. Водгукі куплены, арты
кулы аплочаны.

І яму ясна, як дзень – ён:
гаўно.

Бо  ніколі,  ніколі  не  чуў  і
не пачуе шчырага “Ааах!”.

Алег Аблажэй

Рэканструкцыя бітвы
расійскіх  і  напалеонаўскіх
войскаў у раёне вёскі Брылі
Барысаўскага раёна, 25 ліста
пада  2007  году.  У  гэты  ж
дзень у вёсцы Селішча Вілей
скага раёна адбылася цыры
монія пахавання парэшткаў
французскіх жаўнераў, якія
загінулі ў Беларусі падчас ад
ступлення арміі Напалеона ў
1812 годзе.  Сёлетняя цыры
монія  прымеркаваная  да
195й гадавіны трагічнай пе
раправы французаў праз Бя
рэзіну.

ВАШ ЭЛЕКТРОННЫ АДРАС.

НЕ СТРАЛЯЙЦЕ Ў ПІЯНІСТА
КУЛЬТУРА НЕ МОЖА АДСЕДЖВАЦЦА Ў АПАЗІЦЫІ

Галоўнай тэмай абмерка
вання ў беларускім інтэрнэ
це і шырэй – у “незалежным
грамадстве”  –  на  мінулым
тыдні  стаў  паход  вядомых
рокмузыкаў  у  адміністра
цыю  прэзідэнта  і  сустрэча
Ігара  Варашкевіча,  Лявона
Вольскага, Аляксандра Кулін
ковіча, Піта Паўлава і Алега
Хаменкі з кіраўніком ідэала
гічнага ўпраўлення гэтай ад
міністрацыі Алегам Праляс
коўскім. Музыкі высвятлялі,
чаму яны ў Беларусі забаро
неныя,  чаму  не  могуць  да
ваць свае канцэрты і навош
та створаны “чорныя спісы”,
куды  ўнесены  яны  і  многія
іхнія  калегі.  Праляскоўскі
прызнаў існаванне “чорных
спісаў”, паабяцаў усе пераш
коды спыніць  і папрасіў не
граць на палітычных акцыях.

І тут пачалося...
Зрэшты,  рэакцыю  “неза

лежнага грамадства” нават
абмеркаваннем не назавеш.
У той час, як адныя літараль
на закідвалі музыкаў камя
нямі  і  пагражалі  сцерці  са
сваіх дыскаў іх песні,  іншыя
“аналізавалі” наступствы пад
зеі, пераконваючы, што ве
рыць Праляскоўскаму няма
падставаў, і што ніхто нічога
не  дазволіць,  а  калі  і  даз
воліць, дык музыкам давяд
зецца ўзгадняць тэксты пе
сень з  ідэолагамі... Словам,
размова музыкаў з Праляс
коўскім выклікала беспрэцэ
дэнтны шум. Як заўважыў Ва
лянцін  Акудовіч,  “каб  неба
абрынулася на зямлю, то мы

б не пачулі столькі енку, ля
манту,  стогну,  праклёнаў,
абурэння і г.д.” Як адзначыў
Аляксандр Кулінковіч, “за гэ
тыя два дні на нас вылілі вяд
ро г…на, прычым рабілі гэта
людзі, якія яшчэ ўчора нібыта

з’яўляліся нашымі адданымі
фанатамі”.

Першае, што бянтэжыць у
такой  публічнай  рэакцыі,
гэта парушэнне ўсіх вядомых
традыцыйных  дачыненняў
публікі са сваімі песнярамі.

Яшчэ  на  Дзікім  Захадзе  ў
кожным  салуне  на  раялі
ставілі таблічку: “Не страляй
це ў піяніста”. Дакладнае ак
рэсленне сітуацыі даў Ана
толь Сыс у сваім вершы:

Ніхто  не  мае  права  біць
Паэта,

ён  нават  сам  не  вольны
над сабой,

магчыма,  ён  адзіны  на
паўсвета,

а вы за ім нібыта за гарой.
А падсумаваў гэтую думку

Генадзь Бураўкін: “Мяжа ў ад
носінах улады і творцаў выз
начаецца  перш  за  ўсё  усё
такі творцамі”.

На гэтым “ацэнку паводзі
наў” музыкаў (а нічога нова
га ў гэтай ацэнцы няма) мож
на завершыць. Бо насамрэч,
як  нехта  заўважыў,  падзея
сталася праверкай не для му
зыкаў,  а  для  “незалежнага
грамадства”.  Менавіта  на
сёння выпаў час гэтай пра
веркі, мабыць таму, што гра
мадства да яе даспела, і нічо
га больш важнага для абмер
кавання ў краіне не адбыва
ецца.

Справа зусім не ў музыках.
Яны сто разоў хадзілі да пра
ляскоўскіх  розных  рангаў
яшчэ  за  савецкім  часам  і
хадзіць будуць – гэтага пат
рабуюць правілы гульні, за
ведзеныя  ў  нашай  краіне.
Без паходаў ані канцэрт не
зладзіш, ані праблемныя мо
манты не здымеш. Так было і
так яшчэ доўга будзе.

“А калі б мы прынеслі з сабою каністру бензіна і падпалілі
сябе ў кабінеце Праляскоўскага, гэта б было добра? Гэта б быў
акт самаахвяравання?... Яшчэ раз хачу падкрэсліць, што мы
нікому не здрадзілі. І нікому нічога не абяцалі… І яшчэ, «сапраўд-
ныя змагары за свабоду», пакуль мы будзем хлусіць адзін аднаму,
не бачыць рэальнасці і існаваць як павукі ў слоіку, ніякай незалеж-
насці не будзе. І памрэм мы асобна. Кожны са сваёй свабодай у
сэрцы”.
Такія словы побач з малюнкам з’явіліся ў інтэрнэце за подпісам
саліста гурта «Крама» легенды беларускага року І.Варашкевіча.
(Поўны тэкст можна прачытаць на адрасе: d-
yuzik.livejournal.com)

Працяг на стар. 4.


